
ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N1339-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2016 թվականի դեկտեմբերի 22-ի «Պարենային և ոչ պարենային արտադրանքի գրանցում իրականացնող իրավասու մարմիններ սահմանելու մասին» N1339-Ն որոշման (այսուհետ՝ Որոշում) մեջ կատարել հետևյալ փոփոխություններն ու լրացումները.
1) Որոշման 1-ին կետում «համապատասխանության գնահատման նշանակված մարմինները» բառերը փոխարինել «համապատասխան նշանակված փորձարկման լաբորատորիաները (այսուհետ` Լաբորատորիաներ)» բառերով և «Համապատասխանության գնահատման մարմիններին» բառերը փոխարինել «Փորձարկման լաբորատորիաներին» բառերով:
2) Որոշման 1-ին կետից հետո լրացնել նոր 1.1 կետ` հետևյալ բովանդակությամբ.

Սահմանել, որ պետական գրանցման վկայական ստանալու համար հայտատուն Լաբորատորիային է տրամադրում տեխնիկական կանոնակարգերով սահմանված  համապատասխան փաստաթղթերը:

3) Որոշման 2-րդ կետը լրացնել Վկայականի տրամադրման մասին որոշումն ընդունվում է Լաբորատորիայի կողմից՝ ներկայացված փաստաթղթերի փորձաքննության և արտադրանքի լաբորատոր բոլոր փորձարկումների դրական արդյունքների հիման վրա: Տեխնիկական կանոնակարգերի օբյեկտ հանդիսացող տվյալ արտադրանքի բոլոր ցուցանիշների փորձարկումները ապահովելու նպատակով Լաբորատորիան կարող է պայմանագրեր կնքել հավատարմագրված  լաբորատորիաների հետ բառերով:
4) Որոշման 2-րդ կետից հետո լրացնել նոր 2.1 և 2.2 կետեր` հետևյալ բովանդակությամբ.

2.1. Որոշման 2-րդ կետով սահմանված տեղեկատվության ոչ ամբողջական լինելու, անճշտությունների, սխալների, վրիպակների հայտնաբերման դեպքում տեխնիկական կանոնակարգերի օբյեկտ հանդիսացող պարենային արտադրանքի մասով՝ Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայության, իսկ ոչ պարենային արտադրանքի մասով՝ Հայաստանի Հանրապետության տնտեսական զարգացման և ներդրումների նախարարության շուկայի վերահսկողության տեսչական մարմնի կողմից մեկօրյա ժամկետում տեղեկացվում է հայտատուին և առաջարկվում երկօրյա ժամկետում վերացնել դրանք: Արտադրանքի գրանցման մասին տեղեկատվության ներառումը պետական գրանցման վկայականների միասնական ռեեստրում իրականացվում է անճշտությունների, սխալների, վրիպակների վերացումից հետո եռօրյա ժամկետում:
2.2. Սույն որոշման 2.1. կետով սահմանված ժամկետում թերությունները չուղղելու դեպքում արտադրանքի գրանցման վկայականի հերթական համարը և արտադրանքի գրանցման մասին տեղեկատվությունը չի ներառվում Եվրասիական տնտեսական միության պետական գրանցման վկայականների միասնական ռեեստրում, իսկ սահմանված ժամկետից հետո ներկայացված գրանցման մասին դիմումը դիտարկվում է որպես նոր դիմում»:
5) Որոշման 2-րդ կետում «մարմիններին» բառը փոխարինել «Լաբորատորիաներին» բառով:
6) Որոշման հավելվածով նախատեսված «Տեղեկատվության» 10-րդ կետում «կոդը» բառից հետո լրացնել «ԵԱՏՄ ԱՏԳ ԱԱ ծածկագիրը» բառերով:
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ





ԿԱՐԵՆ ԿԱՐԱՊԵՏՅԱՆ                     

ՀԻՄՆԱՎՈՐՈՒՄ

«ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N1339-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

 

«ՀՀ կառավարության 2016 թվականի դեկտեմբերի 22-ի N1339-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունումը պայմանավորված է Հայաստանի Հանրապետության հավատարմագրման և համապատասխանության գնահատման ոլորտներում առկա որոշակի խնդիրները վերացնելու և տվյալ ոլորտները կանոնակարգելու պահանջներով:
2. Ընթացիկ իրավիճակը և խնդիրները


Համաձայն «Տեխնիկական կանոնակարգման մասին» ՀՀ օրենքի 7-րդ հոդվածի 2.1 մասի՝ պարենային և ոչ պարենային արտադրանքի գրանցումն իրականացնում են ՀՀ կառավարության 2016թ. դեկտեմբերի 22-ի «Պարենային և ոչ պարենային արտադրանքի գրանցում իրականացնող իրավասու մարմիններ սահմանելու մասին» N1339-Ն որոշմամբ (այսուհետ` Որոշում) սահմանված իրավասու և համապատասխանության գնահատման նշանակված մարմինները (ՀԳՆՄ-ներ` սերտիֆիկացման մարմիններ և փորձարկման լաբորատորիաներ), որոնք ներառված են Եվրասիական տնտեսական միության սերտիֆիկացման մարմինների և փորձարկման լաբորատորիաների միասնական ռեեստրում: Համաձայն ՀՀ կառավարության 2013 թվականի հունիսի 13-ի N623-Ն որոշման 4-րդ կետի` «Հայաստանի Հանրապետության օրենսդրությամբ սահմանված կարգով կարող են նշանակվել Հայաստանի Հանրապետության օրենսդրությամբ սահմանված կարգով հավատարմագրված իրավաբանական այն անձինք, որոնք բավարարում են կարգով սահմանված պահանջներին»: Պարենային և ոչ պարենային արտադրանքի գրանցման պահանջը որպես համապատասխանության գնահատման ձև սահմանվում է միայն ԵԱՏՄ տեխնիկական կանոնակարգերով ու վերաբերում է ԵԱՏՄ տեխնիկական կանոնակարգերի օբյեկտ հանդիսացող արտադրանքին: Համապատասխանության գնահատման ձև հանդիսացող պարենային և ոչ պարենային արտադրանքի գրանցում իրականացնող մարմինների հավատարմագրման չափանիշներ սահմանող միջազգային ընդունված իրավական փաստաթուղթ առկա չէ, ուստի ներկայումս Հավատարմագրման ազգային մարմնի (այսուհետ` ՀԱՄ) կողմից սերտիֆիկացման մարմինները չեն կարող հավատարմագրվել որպես պարենային և ոչ պարենային արտադրանքի գրանցում իրականացնող մարմիններ: 

Փորձարկում իրականացնելու և արտադրանքի գրանցման գործընթացը ապահովել իրավասություն են ստանում ՀԱՄ-ի կողմից հավատարմագրված փորձարկման լաբորատորիաները` համաձայն ՀՍՏ ԻՍՕ/ԻԷԿ 17025 ստանդարտի: 

Հաշվի առնելով այն, որ նշանակման ժամանակ հիմք է ընդունվում հայտատուի հավատարմագրման ոլորտը, պետական գրանցման իրականացման իրավասությունը լիազոր մարմնի կողմից կարող է տրամադրվել միայն հավատարմագրված փորձարկման լաբորատորիաներին:

Նախագծով նախատեսվում է դրույթ, որի համաձայն պարենային և ոչ պարենային արտադրանքի գրանցումը կարող է իրականացվել միայն ՀՀ օրենսդրությամբ նշանակված փորձարկման լաբորատորիաների կողմից: 

 Այնուհետև, փորձարկման լաբորատորիան գրանցման վկայականի հերթական համարի տրամադրման և արտադրանքի գրանցման մասին տեղեկատվությունը ներկայացնում է համապատասխան լիազոր մարմնին (պարենային արտադրանքի մասով՝ Հայաստանի Հանրապետության գյուղատնտեսության նախարարության սննդամթերքի անվտանգության պետական ծառայություն, իսկ ոչ պարենային արտադրանքի մասով՝ Հայաստանի Հանրապետության տնտեսական զարգացման և ներդրումների նախարարության շուկայի վերահսկողության տեսչական մարմին)՝ 3-օրյա ժամկետում Եվրասիական տնտեսական միության պետական գրանցման վկայականների միասնական ռեեստրում ներառելու նպատակով: 
2. Տվյալ բնագավառում իրականացվող քաղաքականությունը



Այս բնագավառում իրականացվող քաղաքականությունն ամբողջովին նպատակաուղղված է Հայաստանի Հանրապետության հավատարմագրման և համապատասխանության գնահատման ոլորտների կանոնակարգմանը: 
3. Կարգավորման նպատակը և բնույթը

Հաշվի առնելով այն հանգամանքը, որ Որոշմամբ սահմանված չէ այնպիսի դրույթ, համաձայն որի նշանակված փորձարկման լաբորատորիայի կողմից ներկայացված փաթեթի ոչ ամբողջական լինելու և փաստաթղթերում անճշտությունների հայտնաբերման դեպքում լիազոր մարմինը իրավասու կլինի փորձարկման լաբորատորիայից կամ տնտեսավարող սուբյեկտից պահանջել գրանցվող արտադրանքի վերաբերյալ անհրաժեշտ տեղեկատվություն կամ առաջարկել ներկայացված փաթեթի լրամշակում, ապա Նախագծում նախատեսվում է կատարել համապատասխան լրացումները: Հարկ է նշել, որ ԵԱՏՄ ԱՏԳ ԱԱ ծածկագրի առկայությունը կարևոր է պետական գրանցման ենթակա ոչ պարենային արտադրանքի գրանցում իրականացնելու համար:
4. Նախագծի մշակման գործընթացում ներգրավված ինստիտուտները և անձիք

  Իրավական ակտի նախագծի մշակումն իրականացրել է Հայաստանի Հանրապետության տնտեսական զարգացման և ներդրումների նախարարության կողմից:

5.  Այլ տեղեկություններ (եթե այդպիսիք առկա են)
Չկան:
ՀՀ ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ                              ՍՈՒՐԵՆ ԿԱՐԱՅԱՆ
ՏԵՂԵԿԱՆՔ

«ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N1339-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2016 թվականի դեկտեմբերի 22-ի N1339-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ                              ՍՈՒՐԵՆ ԿԱՐԱՅԱՆ
ՏԵՂԵԿԱՆՔ
«ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N1339-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2016 թվականի դեկտեմբերի 22-ի N1339-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանա:
ՀՀ ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ                              ՍՈՒՐԵՆ ԿԱՐԱՅԱՆ
ԱՄՓՈՓԱԹԵՐԹ

«ՀՀ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 22-Ի N1339-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	  1.
	ՀՀ գյուղատնտեսության նախարարություն  
NՌՄ/ԳՂ-1/11337-17 առ 15.12.2017

ՀՀ ԳՆ սննդամթերքի անվտանգության պետական ծառայություն 

N 01/15.1/6995-17 առ 14.12.2017
	Առարկություններ և առաջարկություններ չկան:

Որոշման նախագծի նախաբանը «Ղեկավարվելով» բառից հետո լրացնել ««Տեխնիկական կանոնակարգման մասին» Հայաստանի Հանրապետության օրենքի 7-րդ հոդվածի 2.1-ին մասով» և » բառերով:

Որոշման նախագծում անհրաժեշտ է նախատեսել դրույթ, համաձայն որի կսահմանվի, որ  տեղեկատվության ոչ ամբողջական լինելու, անճշտությունների, սխալների, վրիպակների առկայության դեպքում արտադրանքի գրանցման մասին տեղեկատվության ներառումը պետական գրանցման վկայականների միասնական ռեեստրում պետք է իրականացվի այդ անճշտությունների վերացումից հետո եռօրյա ժամկետում: 
	Չի ընդունվել:

Ընդունվել:
	Համաձայն «Իրավական ակտերի մասին» ՀՀ օրենքի 70-րդ հոդվածի 3-րդ մասի` իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, պարբերություններ, նախադասություններ, բառեր կամ թվեր լրացնելու միջոցով:
Դրույթը նախատեսվել է Նախագծի 3-րդ կետով:

	2.
	ՀՀ առողջապահության նախարարություն
NՍԽ/10/15502-17 առ 15.12.2017


	Առարկություններ և առաջարկություններ չկան:


	
	

	3.
	ՀՀ արդարադատության նախարարություն
N02/14/1081-18 առ 24.01.2018


	Որոշման նախագծի  1-ին կետում «որոշումը» բառից հետո անհրաժեշտ է լրացնել «(այսուհետ՝ որոշում)» բառերը՝ ելնելով ՀՀ կառավարության 2012 թ. ապրիլի 5-ի «Իրավական ակտերի նախագծերի մշակման մեթոդական ցուցումների» N 13 արձանագրային որոշման 137-րդ կետի պահանջներից: Նույն կետում «խմբագրությամբ» բառն անհրաժեշտ է փոխարինել «բովանդակությամբ» բառով՝ ելնելով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջներից:

	Ընդունվել է:
	Կատարվել է համապատասխան փոփոխություն:

	4.
	ՀՀ արդարադատության նախարարություն
N 02/14/2279-18 առ 09.02.2018


	1.Նախագծի 3-րդ կետում «2-րդ կետը լրացնել» բառերն անհրաժեշտ է փոխարինել «2-րդ կետից հետո լրացնել» բառերով՝ նկատի ունենալով «Իրավական ակտերի մասին» ՀՀ օրենքի 41-րդ և 70-րդ հոդվածների պահանջները:


Միաժամանակ նախագծի 2-րդ և 3-րդ կետերն անհրաժեշտ է միացնել՝ նկատի ունենալով, որ երկու կետերում էլ խոսքը գնում է որոշման 2-րդ կետում փոփոխություն և լրացում կատարելու մասին:


2. Նախագծի 3-րդ կետով լրացվող 2.3-րդ կետում «Որոշման» բառն անհրաժեշտ է փոխարինել «Սույն որոշման» բառերով՝ համաձայն «Իրավական ակտերի մասին» ՀՀ օրենքի 36-րդ հոդվածի պահանջների:


3. Նախագծի 4-րդ կետում «Տեղեկատվություն» բառը փոխարինել «Տեղեկատվության» բառով, իսկ «ծածկագիր» բառը փոխարինել «ծածկագիրը» բառով՝ համաձայն «Իրավական ակտերի մասին» ՀՀ օրենքի 36-րդ հոդվածի և ՀՀ կառավարության 2016 թվականի դեկտեմբերի 22-ի N1339-Ն որոշման հավելվածի 10-րդ կետի պահանջների:
	Ընդունվել է:

Ընդունվել է:

Ընդունվել է:
	Կատարվել է համապատասխան փոփոխություն:

Կատարվել է համապատասխան փոփոխություն:

Կատարվել է համապատասխան փոփոխություն:














Կատարող` Որակի ենթակառուցվածքների զարգացման վարչություն

Արաքս Կուրղինյան
011 597166

